
Pada 4 Jun, Amerika Syarikat akan menaikkan yuran pendaftaran visa bukan imigran.  Yuran bagi 

kebanyakan kategori termasuk visa pelancong dan pelawat perniagaan (B1/B2) dan visa pelajar dan pelawat 

program pertukaran (F, M dan J), akan meningkat daripada $131 kepada $140.  Yuran untuk kategori-

kategori lain juga meningkat kerana memerlukan lebih banyak kerja untuk diproses.  Kategori-kategori dan 

yuran baru ini adalah seperti berikut: 

 

H (pekerja dan pelatih sementara) $150 

L (pekerja yang dipindahkan oleh syarikat) $150  

O (orang asing dengan kebolehan luar biasa) $150  

P (ahli sukan, artis dan penghibur) $150  

Q (pelawat program pertukaran budaya antarabangsa) $150  

R (pekerja dalam bidang agama) $150  

Pedagang dan Pelabur Triti (visa E) $390  

Tunang (visa K) $350 

 

 

Kenapa Amerika Syarikat menaikkan yuran pendaftaran visa bukan imigran kepada $140 daripada 

$131? 
 

Undang-undang menghendaki kami menampung kos pemprosesan visa non-imigran melalui pungutan yuran 

pendaftaran.  Satu Kajian Kos Perkhidmatan, yang dibuat oleh kontraktor bebas, mendapati kos menerima, 

membuat keputusan, dan mengeluarkan visa bukan imigran adalah lebih daripada $131.  Antara faktor-faktor 

yang meningkatkan kos ini sejak ia disemak pada 2008 adalah syarat-syarat keselamatan baru, sistem IT 

baru, dan mandat baru daripada Kongres untuk mengecaj pemohon visa bukan imigran sebanyak $1 untuk 

menyokong program-program membanteras pemerdagangan orang. 

  

 

Bilakah yuran memproses baru ini akan berkuat kuasa? 

 

Yuran baru ini akan berkuat kuasa pada 4 Jun 2010.  Semua pemohon yang temuduga mereka pada atau 

selepas tarikh ini mesti membayar yuran baru ini. 

  

 

Bagaimana jika saya sudah membayar yuran saya untuk temuduga selepas 4 Jun? 
 

Tidak kira bila pemohon telah membayar, mereka perlu membayar yuran baru yang berkuat kuasa pada hari 

temuduga mereka.  Kontraktor pemungut yuran kami, Alliance Bank, akan mengenakan yuran baru ini 

secepat mungkin.  Tetapi pemohon yang telah membayar yuran lama sebanyak $131 boleh membayar 

bakinya apabila mereka datang ke Kedutaan untuk temuduga mereka.  Jika anda telah membayar yuran anda 

di Alliance Bank, anda tidak perlu kembali ke bank untuk membayar yuran tambahan, tetapi anda perlu 

membawa wang secukupnya pada hari temuduga (dalam matawang ringgit atau dolar – tunai sahaja) untuk 

membayar baki bayaran. 

 

 



Kenapa Amerika Syarikat menetapkan yuran baru yang lebih tinggi untuk jenis-jenis visa bukan 

imigran tertentu yang sebelum ini berjumlah $131, seperti mana kesemua visa bukan imigran yang 

lain? 

 

Kajian Kos Perkhidmatan menunjukkan kategori-kategori visa bukan imigran tertentu lebih rumit dan 

memerlukan kerja lebih mendalam seperti semakan dokumentasi yang lebih luas dan temuduga yang lebih 

mendalam, daripada kategori-kategori lain seperti pelancong.  Oleh itu, kategori-kategori visa ini 

memerlukan kos yang lebih tinggi dan pemohon jenis visa ini perlu membayar lebih. 

  

 

Adakah kenaikan yuran ini akan mengurangkan orang melawat Amerika Syarikat? 

 

Peningkatan yuran visa bukan imigran pada masa lalu tidak memberi kesan kepada jumlah permohonan yang 

diterima di seluruh dunia.  Kami sedar peningkatan yuran ini mungkin mengurangkan permohonan visa 

bukan imigran di sesetengah negara.  Tetapi kos ini masih kecil berbanding kos pergi balik tiket penerbangan 

dari kebanyakan negara ke Amerika Syarikat.  Kebanyakan visa yang dikeluarkan di seluruh dunia adalah 

visa pelancong dengan tempoh sah 10 tahun.  Ini bermakna, pemegang visa boleh memohon untuk masuk ke 

Amerika Syarikat pada bila-bila masa dalam tempoh 10 tahun tersebut. 

  

 

Bolehkah saya memberi komen mengenai yuran ini? 

 

Jabatan Negara telah mengeluarkan data tambahan daripada Kajian Kos Perkhidmatan di 

http://www.regulations.gov/search/Regs/home.html#documentDetail?R= 0900006480aee4e6, dan akan 

menerima komen awam mengenai data itu selama 60 hari (sehingga 19 Julai 2010).  Orang awam boleh 

memberi apa saja komen di www.regulations.gov.  Pihak Jabatan kemudian akan menilai semula dan 

mempertimbangkan mana-mana komen yang diterima daripada orang awam dan mengeluarkan peraturan 

akhir. 

